
Swing à Core Scioltu
M’accade qualchì volta
Quandu un ventu mi porta
Di vene versu tè
Amore d’una stonda
Cum’è a rena è l’onda
M’avvicingu di tè

È tandu tù mi dici
Ch’ùn si pò stà felici
Una volta è po più

Ma ùn vogliu chè abbracci
Amore senza lacci
È nunda in soprappiù

A vita chè tù speri
Eo l’aghju avuta eri
Eo ùn ne vogliu più

Vogliu pè lu mio core
Pudè cambià di fiore
Scopre d’altre virtù

È sò chì ti dispiace
È ùn mi lasci pace
Campi cù lu sperà

Ma quella chì mi vole
Solu sottu e lenzole
Mi puderà ingabbià

A vita hè troppu corta
Pastoghje ùn ne supporta
Aiò lascia ti andà

Ch’à imbulighjà i panni
Ponu cresce l’affanni

È l’ore à strazià

Andemu à core scioltu
Battellu senza portu
Viaghju di piacè

Ùn vogliu d’inseme guai
Ma dinò solu mai
Eccu a mio verità
Eccu a mio libertà !


